
ᐱᖁᔭᖓ, ᐲᖅᑕᖅ 
(ᐊᖏᕈᑕᐅᔪᖅ ᕙᕗᐊᕆ 25, 2011) 

 
 
ᑕᐃᒪ, ᓄᓇᕗᑦ ᑲᒥᓯᓇᖓ ᐊᑐᕐᓗᓂ ᒪᓕᒃᓗᓂᓗ ᐅᖃᐅᔭᐅᓂᕆᔭᒥᓂᒃ ᐊᒻᒪ ᐊᖏᖅᑕᐅᓯᒪᑦᓗᓂ 
ᒪᓕᒐᓕᐅᕐᑎᓄᑦ, ᐊᑐᓕᕐᑎᑕᐅᓃᑦ ᐃᒪᐃᓕᖓᕗᑦ:  
 
1. ᑖᓐᓇ ᓄᓇᕗᒥ ᐊᐅᑦᓚᐅᑦᓯᔩᑦ ᐊᑭᓖᔭᕆᐊᖃᕐᓂᕐᐸᑕ ᓴᐳᒻᒥᔭᐅᒍᑎᖏᑦ 
ᑮᓇᐅᔭᖃᕐᑎᑕᐅᖁᑉᓗᒋᑦ ᐱᖁᔭᖓ, S.Nu. 2008, c. 11,  ᐲᖅᑕᐅᕗᖅ.    
 
2. ᑖᓐᓇ ᓄᓇᕗᒥ ᐊᐅᑦᓚᐅᑦᓯᔩᑦ ᐊᑭᓖᔭᕆᐊᖃᕐᓂᕐᐸᑕ ᓴᐳᒻᒥᔭᐅᒍᑎᖏᑦ 
ᑮᓇᐅᔭᖃᕐᑎᑕᐅᖁᑉᓗᒋᑦ ᐋᖅᑭᒃᑕᐅᓚᐅᕐᓯᒪᒃᒪᑕ ᐊᑦᔨᐅᓗᐊᖏᑦᑐᒃᑯᑦ ᒪᓕᒃᑕᐅᓗᓂ ᐃᓚᖓᓂ 9 
ᑕᕙᓂ ᐱᖁᔭᒥ, ᒫᓐᓇ ᐊᑐᕈᓐᓇᐃᕐᐳᖅ ᐊᒻᒪ ᑭᓇᐅᔭᐃᑦ ᑕᕙᓃᓚᐅᕐᑐᑦ ᑐᖅᑯᕐᑕᐅᕗᑦ ᑮᓇᐅᔭᓄᑦ 
ᑲᑎᕐᓱᖅᑕᐅᖃᑕᕐᑐᓄᑦ ᑮᓇᐅᔭᒃᑯᕕᖓᓄᑦ.  
 
 

ᐊᑐᓕᕐᑎᑕᐅᓂᕆᓇᔭᕐᑕᖓ  
 
 
3. ᐃᒪᐃᑉᐸᑦ, ᑖᓐᓇ ᐊᑐᓕᕐᑎᑕᐅᓚᐅᕐᑎᓐᓇᒍ ᐱᖁᔭᖅ, ᐊᐅᑦᓚᐅᑦᓯᔨᐅᖃᑕᕐᑐᑦ ᑖᓐᓇ 
ᑐᒃᓯᕋᕈᓐᓇᕐᑐᖅ ᐃᑲᔪᓯᐊᒃᓴᓂᒃ ᐊᒻᒪ ᑖᓐᓇ ᒥᓂᔅᑕ ᐃᓱᒪᓕᐅᕋᔭᕐᑐᖅ ᑕᓐᓇ ᑕᐃᒪᓐᓇ 
ᐱᑎᑕᐅᔪᓐᓇᕐᒪᖔᑦ ᐊᒻᒪ ᑖᓐᓇ ᒥᓂᔅᑕ ᐊᖏᖅᑎᐅᓇᔭᕐᑐᖅ ᑖᑦᓱᒥᖓ ᑐᒃᓯᕋᕐᑕᐅᔪᒥᒃ ᐃᓛᒃᑰᖏᑦ 
ᒪᓕᒃᓗᒋᑦ 4(2) ᐊᒻᒪ (3) ᑕᕙᓂ ᓄᓇᕗᒥ ᐊᐅᑦᓚᐅᑦᓯᔨᐅᖃᑕᕐᑐᑦ ᓇᑦᓕᐅᑯᒫᖏᓐᓂᒃ 
ᓴᐳᑦᔭᐅᒪᓂᕐᒧᑦ ᑮᓇᐅᔭᖁᑎᖏᑕ ᐱᖁᔭᖓᓐᓂᒃ, ᐅᖃᐅᓯᕐᑕᖏᑦ ᒪᓕᒃᓗᒋᑦ 
ᐊᑐᓕᕐᑎᑕᐅᓚᐅᕐᑎᓐᓇᒍ ᐅᓇ ᐱᖁᔭᖓ, ᑖᓐᓇ ᒥᓂᔅᑕ ᐃᒪᓐᓇᐃᓕᐅᕈᓐᓇᕐᑐᖅ, ᐅᓇ ᐱᖁᔭᖅ 
ᑕᒡᕙᐅᒐᓗᐊᕐᑎᑦᓗᖑ  
 
4. ᐃᒪᐃᑉᐸᑦ, ᑖᓐᓇ ᐊᑐᓕᕐᑎᑕᐅᓚᐅᕐᑎᓐᓇᒍ ᐱᖁᔭᖅ, ᑐᒃᓯᕋᐅᑎᓂᒃ ᑐᓂᓯᔪᖃᕐᓂᕐᐸᑦ, 
ᑖᓐᓇ ᑐᒃᓯᕋᕐᑕᐅᔪᖅ ᐃᓱᒪᓕᐅᕈᑕᐅᔭᕆᐊᓕᒃ ᑕᕙᓂ ᐊᒻᒪ ᐊᑭᓕᕐᑕᐅᔭᕆᐊᓕᒃ ᑐᒃᓯᕋᕐᑐᖅ 
ᒪᓕᒃᓗᒍ ᐃᓚᖓ 5 ᑕᕙᓂ ᑖᓐᓇ ᓄᓇᕗᒥ ᐊᐅᑦᓚᐅᑦᓯᔩᑦ ᐊᑭᓖᔭᕆᐊᖃᕐᓂᕐᐸᑕ 
ᓴᐳᒻᒥᔭᐅᒍᑎᖏᑦ ᑮᓇᐅᔭᖃᕐᑎᑕᐅᖁᑉᓗᒋᑦ ᐱᖁᔭᖓ, ᑕᐃᒪᓇᐃᑎᑦᓗᒍ ᑖᓐᓇ ᓱᓕ 
ᐊᑐᓕᓚᐅᕐᑎᓐᓇᒍ ᐅᓇ ᐱᖁᔭᖅ, ᐊᒻᒪ ᑮᓇᐅᔭᐃᑦ ᐊᑭᓕᐅᑕᐅᔭᕆᐊᖃᕐᑐᑦ ᐱᔭᐅᔭᕆᐊᓖᑦ 
ᑮᓇᐅᔭᐃᑦ ᑲᑎᕐᓱᕐᑕᐅᒪᕕᖓᓐᓂ ᑮᓇᐅᔭᖏᓐᓂᒃ.    

2 S.Nu. 2011,c.7 
 

 
5. ᐊᖏᖃᑎᒌᒃᓂᕐᑕᖃᕐᐸᑦ ᒪᓕᒃᑕᐅᓗᓂ ᐃᓚᖓᓃᑦᑐᖅ 3 ᐅᕙᓂ ᐱᖁᔭᒥ ᐅᕙᓘᓐᓂᑦ 
ᑐᒃᓯᕋᐅᑎᓕᐅᕐᑐᖃᕐᓂᕐᐸᑦ ᒪᓕᒃᓗᒍ ᐃᓚᖓᓂ 4 ᑕᕙᓂ ᐱᖁᔭᒥ, ᐃᓚᖏᑦ 5 ᑎᑭᑦᓗᒍ 8 
ᑕᕙᓂ ᓄᓇᕘᒥ ᐊᐅᑦᓚᐅᑦᓯᔩᑦ ᐊᑭᓖᔭᕆᐊᖃᕐᓂᕐᐸᑕ ᓴᐳᒻᒥᔭᐅᒍᑎᖏᑦ 
ᑮᓇᐅᔭᖃᕐᑎᑕᐅᖁᓪᓗᖏᑦ ᐱᖁᔭᖓ, ᐃᒪᓐᓇᐃᓴᕆᐊᖃᕐᐳᑦ ᑖᕙᐅᒐᓗᐊᕐᑎᑦᓗ ᐱᖁᔭᖅ, ᑖᓐᓇ 
ᐊᑐᒃᓂᖃᕆᐊᖃᕐᑐᖅ ᐊᖏᐅᑕᐅᓯᒪᔪᖅ.  

